
Հաստատված է

Հայաստանի Հանրապետության  հանրային ծառայությունները կարգավորող հանձնաժողովի գլխավոր քարտուղարի 2019 թ. օգոստոսի 30-ի N598-ԳՔ հրամանով
ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ՊԱՇՏՈՆԻ ԱՆՁՆԱԳԻՐ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ ՀԵՌԱՀԱՂՈՐԴԱԿՑՈՒԹՅԱՆ ՎԱՐՉՈՒԹՅԱՆ ՌԵՍՈՒՐՍՆԵՐԻ ԿԱՌԱՎԱՐՄԱՆ ԵՎ ՏԵԽՆՈԼՈԳԻԱԿԱՆ ԶԱՐԳԱՑՄԱՆ ԲԱԺՆԻ ԳԼԽԱՎՈՐ ԻՐԱՎԱԲԱՆ

	1.Ընդհանուր դրույթներ

	1.1. Պաշտոնի անվանումը, ծածկագիրը

Հայաստանի Հանրապետության հանրային ծառայությունները կարգավորող հանձնաժողովի (այսուհետ՝ Հանձնաժողով) հեռահաղորդակցության վարչության (այսուհետ՝ Վարչություն) ռեսուրսների կառավարման և տեխնոլոգիական զարգացման բաժնի (այսուհետ՝ Բաժին) գլխավոր իրավաբան (ծածկագիրը՝ 43-34.2-Մ2-5)
1.2. Ենթակա և հաշվետու է

Բաժնի գլխավոր իրավաբանը անմիջական ենթակա և հաշվետու է Բաժնի պետին։

1.3. Փոխարինող պաշտոնի կամ պաշտոնների անվանումները

Բաժնի գլխավոր իրավաբանի բացակայության դեպքում նրան փոխարինում է Բաժնի պետը։

1.4. Աշխատավայրը

2.Պաշտոնի բնութագիրը

2.1. Աշխատանքի բնույթը, իրավունքները, պարտականությունները

1. իրականացնում է ցանցի լիցենզիա կամ էլեկտրոնային հաղորդակցության ծառայություն մատուցելու նպատակով ռադիոհաճախականությունների օգտագործման թույլտվություն ստացած անձանց նկատմամբ հսկողության փոխանցման հետ կապված աշխատանքները․ 

2. իրականացնում է Բաժնի գործառույթներից բխող իրավական ակտերի նախագծերի մշակումը, վարչական վարույթների իրականացման և ընդունված ակտերի կատարման ապահովումը, այլ փաստաթղթերի նախապատրաստումն ու աշխատանքները։

Իրավունքները՝
· օրենքի դրույթները, լիցենզիաների և թույլտվությունների պայմանները, կարգավորողի ընդունած իրավական ակտերը խախտելու դեպքերում մասնակցել պատժամիջոցների կիրառման ընթացակարգին, իսկ համապատասխան դեպքերում նաև իրականացնել լիցենզիայի կամ թույլտվության փոփոխություն, կասեցում կամ դադարեցում, ինչպես նաև դիմումների  ներկայացում դատարան:
Պարտականությունները

· իրականացնել վարչարարական աշխատանքներ` համաձայն «Վարչարարության հիմունքների և վարչական վարույթի մասին» ՀՀ օրենքի․
· իրականացնել հանրային էլեկտրոնային հաղորդակցության ցանցի լիցենզավորման և  ռադիոհաճախականությունների օգտագործման, սիրողական ռադիոօպերատորների,  ինչպես նաև համարների կամ կոդերի զբաղեցման թույլտվությունների  հետ կապված գործընթացների (տրամադրում, կասեցում, դադարեցում, վերաձևակերպում, փոփոխություն և այլն) իրականացման   աշխատանքները․ 

· իրականացնել ցանցի լիցենզիա կամ էլեկտրոնային հաղորդակցության ծառայություն մատուցելու նպատակով ռադիոհաճախականությունների օգտագործման թույլտվություն ստացած անձանց նկատմամբ հսկողության փոխանցման հետ կապված և առանց թույլտվության ռադիոհաճախականությունների տիրույթի օգտագործման դադարեցման կամ տույժերի և տուգանքների կիրառման կամ դադարեցման աշխատանքները.

· մասնակցել «Էլեկտրոնային հաղորդակցության մասին» ՀՀ օրենքով, ինչպես նաև Հանձնաժողովի  իրավական ակտերով սահմանված ժամկետններում վեճերի լուծման գործընթացներին․
· իրականացնել Հանձնաժողովի որոշումների նախագծերի, զեկուցագրերի, գրությունների պատրաստման, իրավական ակտերի պետական-իրավական փորձաքննության և պաշտոնական հրապարակման աշխատանքները, ուսումնասիրել վարչական վարույթների նյութերը․ 

· իրականացնել Բաժնի գործառույթներից բխող իրավական ակտերի նախագծերի, առաջարկությունների, եզրակացությունների, այլ փաստաթղթերի նախապատրաստումը, մշակումը, վարչական վարույթների իրականացումը և ընդունված ակտերի կատարումը։


3.Պաշտոնին ներկայացվող պահանջները

3.1. Կրթությունը,որակավորման աստիճանը

1․
Ուղղություն

Գործարարություն, վարչարարություն և իրավունք

2․
Ոլորտ

Իրավունք

3․
Ենթաոլորտ

Իրավունք

4.

Մասնագիտություն

Իրավագիտություն-042101.00.6

 3.2. Մասնագիտական գիտելիքները

Ունի գործառույթների իրականացման համար անհրաժեշտ գիտելիքներ 

3.3. Աշխատանքային ստաժ, աշխատանքի բնագավառում փորձը

Հանրային ծառայության առնվազն երկու տարվա ստաժ կամ երեք տարվա մասնագիտական աշխատանքային ստաժ կամ իրավունքի բնագավառում իրավաբանի երեք տարվա աշխատանքային ստաժ. 
3.4. Անհրաժեշտ կոմպետենցիաներ

Ընդհանրական կոմպետենցիաներ՝

1. Ծրագրի մշակում

2. Խնդրի լուծում

3. Հաշվետվությունների մշակում

4. Տեղեկատվության հավաքագրում, վերլուծություն

5. Բարեվարքություն
Ընտրանքային կոմպետենցիաներ՝

1. Բանակցությունների վարում

2. Փոփոխությունների կառավարում
3. Կոնֆլիկտների կառավարում

4. Տեղեկատվական տեխնոլոգիաներ և հեռահաղորդակցություն

5. Ժամանակաի կառավարում

6. Փաստաթղթերի նախապատրատում


4.Կազմակերպական շրջանակ

4.1․ Աշխատանքի կազմակերպման և ղեկավարման պատասխանատվությունը

Պատասխանատու է կառուցվածքային ստորաբաժանման աշխատանքների բնույթով պայմանավորված մասնագիտական գործունեության անմիջական արդյունքի համար։
4.2․ Որոշումներ կայացնելու լիազորությունները

Կայացնում է որոշումներ աշխատանքների իրականացման բնույթով պայմանավորված մասնագիտական եզրակացությունների տրամադրման և դիմումների քննարկման արդյունքում որոշումների նախապատրաստման շրջանակներում:
4.3 Գործունեության ազդեցությունը

Ունի տվյալ մարմնի նպատակների և խնդիրների իրականացման արդյունքների ապահովման մասնագիտական գործունեության որոշակի ոլորտին վերաբերող համապետական ազդեցություն:

4.4 Շփումները և ներկայացուցչությունը

Իր իրավասությունների շրջանակներում շփվում և որպես ներկայացուցիչ հանդես է գալիս տվյալ մարմնի և այլ պետական մարմինների ներկայացուցիչների հետ, ինչպես նաև մասնակցում է տարբեր մարմինների ներկայացուցիչներից ձևավորված աշխատանքային խմբերի աշխատանքներին, միջազգային կազմակերպությունների ներկայացուցիչների հետ հանդիպումներին:

4.5 Խնդիրների բարդությունը և դրանց լուծումը

Իր լիազորությունների շրջանակներում բացահայտում է մասնագիտական խնդիրներ և այդ խնդիրներին տալիս է մասնագիտական լուծումներ և մասնակցում համապատասխան մարմնի և  կառուցվածքային ստորաբաժանման առջև դրված խնդիրների լուծմանը:




